
IZVJEŠTAJ SA

Sastanka Upravnog Odbora Anna Lindh mreže BiH

Brčko, 16.12.2010.
Sastanak je počeo u 15:00 sati/časova u Grand hotely Posavina, Brčko.

Prisutni: 

VEHID ŠEHIĆ – Forum građana Tuzle (FGT);
JELENA MAKSIMOVIć – SANUS Prijedor;
JASMIN JAŠAREVIĆ – PRONI Brčko;
ARIJANA AGANOVIĆ - Internacionalni multireligijski i interkulturalni centar Sarajevo 

Ostali članovi UO, ČEDOMIR GLAVAŠ – OO „ODISEJ“ Bratunac i 

HARIS HALILHODŽIĆ – OO „Pod istim suncem“ Jablanica bili su opravdano odsutni.

Prisustvom četiri člana UO, utvrđeno je da postoji kvorum i da se sastanak može održati,  te da će odsutni članovi biti obavješteni o svim tačkama dnevnog reda koji je tekao sljedećim redom:

· Izbor predsjedavajuće/ga UO

· Usvajanje izvještaja o radu ALF BiH

· Usvajanje poslovnika o radu UO

· Plan rada UO za naredni period

Na osnovu prijedloga G-dina Šehića, člana UO, za predsjedavajućeg člana UO predložena je Jelena Maksimović  iz Prijedora, a prijedlog su podržali i ostali članovi, te je ovaj prijedlog jednoglasno usvojen. 

Nakon izbora predsjednice UO, koordinator ALF BiH Miralem Tursinović predstavio je članovima UO opširan izvještaj o djelovanju i aktivnostima mreže za proteklu godinu.  Kako nije bilo primjedbi, UO jednoglasno usvojio izvještaj uz sugestije da se u budućim aktivnostim UO aktivnije uključi u reviziju članica kako bi pomogao lokalnom koordinatoru da još uspješnije i lakše koordiniše članicama mreže i svim planiranim aktivnostima. 

Sljedeća tačka dnevnog reda je bila Usvajanje poslovnika o radu UO.  Kako već postoji nacrt poslovnika dogovoreno je da u toku naredne sedmice isti bude poslan putem maila svim članovima UO kako bi dodali komentare i sugestije koji će kasnije biti dodani u finalni dokument Pravilnika o radu. 

Plan rada za narednu godinu obuhvata redovne sastanke koji će biti organizovani u okviru već planiranih sastanaka Mreže, ali i putem interneta (skype) kako bi  smanjili ili izbjegli sve dodatne i nepotrebne troškove.  Do kraja januara UO se obavezao na detaljnu analizu postojećih članica mreže. Na ovaj korak UO se odlučio radi  informacije  da se veliki broj  članica uključio u mrežu neposredno nakon objavljivanja poziva za projekte što dovodi do sumnje da ne postoji ozbiljna želja istih da budu aktive članice koje će doprinositi razvoju i aktivnostima mreže te je predstavljati na adekvatan način. Isto tako, odlučeno je da nove članice ALF BiH mreže, prilikom apliciranja za članstvo u mreži trebaju dostaviti i najmanje jednu preporuku postojeće organizacije – članice ALF BiH. Kako bi zaštitili ime, lik i djelo Anne Lindh obaveza svih članica mreže je da se ponašaju i djeluju u skladu sa principima i načelima koje je promovisala Anna Lindh.

Sastanak je završen u 17:10
Predsjednica UO ALF BiH

Jelena Maksimović

